
Pasaia, Hondarribia, Euskal Herria

Eraikuntza nazionala, herri-
gintza, gizartearekiko kezka,
konpromisoa... Espresio asko
ideia berberaren bueltan. Guztiak gus-
tuko ditudan arren, uste dut termino

argiagoak eta indartsuagoak erabili behar ditugula
behingoz. Hogeita batgarren mendean herri era-
ginkorra izan nahi dugu. Horretarako, anbigueta-
teen lurraldeetatik irten egin beharko genuke eta
iparra (aberria-estatua) modu esplizituan jaso. Esta-
tua edukitzeak ere, herri baten askatasuna eta nor-
tasuna bermatzen ez duen garai historiko honetan,
nola jarri genitzake zalantzan aberria eta estatua?

Egun, bere etorkizuna estatu terminotan
definitzen ez duen herria hilik dago aldez
aurretik, eta estatua izanda ere, kontuz.

Gainontzeko estatuek estatua izateari uko egiten
dieten unean, orduantxe utziko diot abertzale iza-
teari eta estatua aldarrikatzeari. Eta bitartean? Indar
ekonomiko, intelektual, sozial, politikoak... norabi-
de horretan jartzea da pista nagusia. Kontzientzia
eta heldutasunaren garaia da. Edozein herrik hel-
buru anbiziotsua eskuratzeko pertsona eta erakun-
deen konfluentzia behar du. Herria eraikitzetik
aberria eraikitzera jo behar dugu, frente guztietatik
eta despistatu barik. Espainia esna dago, eta gu? n

Esnatu

asaian egin asmo dagoen kanpoko
portuaz pentsatzen ari naizela,
Jaizkibel zulatzea, espigoiak itsas
barreneraino eraikitzea ontziek
merkantziak karga eta deskarga

dezaten, lotura egokiak errepide eta trenbi-
deekin egitea merkantziak ailega eta atera
daitezen. Ez dut dudarik teknologiak pisu
handia izango duenik. 

Egingo dena egingo dela ere, ez dut
nahi hogei urte barru bizi izango diren
gazteek begien bistan izango duten pai-
saia normaltzat hartzea, normaltzat
hartzen ez genuen bezala Errenteriako
desastre urbanistikoa ezagutu genue-
nok; kanpoko itsas kaia desastrea izan-
go denik ezin dut ziurtatu, baina itsaso-
ak kai berriari kobratuko dion prezioa
ez dela nolanahikoa izango ziur nago.

Pasaiako kaia egun ongi babesten
dute Jaizkibel eta Ulia mendiek eta aldiz
kanpoko kaiaren babesa, inbertsioa
edozein dela ere, ez da gaur egungoare-
na izango. Babes berriak egiteko eta
mantentzeko egin behar izango den
esfortzu ekonomikoa izugarria izango
dela uste dut, neurrigabekoa ez esatearren!

Baina kaia hobetu, handitu, egokitu
beharra dago. Pentsa dezagun beste era
batera. Kanporantz baino zergatik ez barru-
rantz pentsatu. Zentral termikoaren bizia
amaitzen ari da, beraz okupatzen dituen

lurrak epe motzean erabilgarri izan daitez-
ke; Errenterian CAMPSAk zituen lurrak
etxeak eraikitzeko ziren, baina zergatik ez
pentsatu etorkizuneko kaiaren eremu gisa;
estiba eta desestibarako eremu berriak kaia-
ren erdian ur gainean mugitzen diren patio-
en bidez eraiki daitezke; zergatik ez behera
datorren eta itsasoaren gainean dagoen

Hondarribiako aireportua merkantzieta-
rako kai bihurtu Pasaiakoarekin kone-
xioan; izan ere aireportuko muturrak
50m edo 100m laburtu daitezke, badiari
eta natur guneari espazio gehiago ema-
nez eta kaiaren eraginkortasuna txikitu
gabe

Aipatu ditudan ideietan oinarritutako
kaia eraikitzeak esfortzu teknologiko
izugarria eskatuko du, baina ez dut uste
egun planteatzen diren inbertsioak
baino handiagoak eskatuko dituenik.
Aldiz, azken hamarkadetan hain alaiki
eraldatu dugun orografiari atsedena
ematea eta esfortzu teknologikoari esker
dagoenari etekin handiagoa ateratzea,
txukuntzea eta berritzea bada etorkizu-
neko belaunaldientzat utz dezakegun

garapen-eredu egoki bat.
Baina horretarako Euskal Herriak herri

bezala funtzionatu behar du. Prest al gaude
Hondarribiako aireportua Biarritzera era-
mateko? Edo Hondarribiako eta Pasaiako
udalak kai kontuetan batera aritzeko? n

«
Kanpoko itsas kaia desastrea

izango denik ezin dut

ziurtatu, baina itsasoak kai 

berriari kobratuko dion

prezioa ez dela nolanahikoa 

izango ziur nago 

